
Leikskólinn Hulduheimar 

Skólinn hefur tvær starfsstöðvar, Hulduheimar- Holtakot sem er í Þverholti 3 – 5 og 

Hulduheimar- Síðusel sem er í Kjalarsíðu 3. 

Skólastjóri er Snjólaug Brjánsdóttir. 

Aðstoðarskólastjóri er María Aldís Sverrisdóttir   

Hulduheimar hóf starfsemi sína í ágúst 2012 en Holtakot árið 1991 og Síðusel 1981. 

Rekstraraðili er Akureyrarbær. 

 

Tölulegar upplýsingar um börn í Síðuseli 

Áætlaður fjöldi barna haustið 2016 er 67 börn, 32 drengir og 34 stúlka. 

Börn fædd 2013, 8 drengir og 9 stúlkur = 17 börn 

Börn fædd 2014, 8 drengir og 6 stúlkur = 14 börn 

Börn fædd 2015, 4 drengir og 9 stúlkur = 13 börn 

Börn fædd 2016, 7 drengir og 8 stúlka= 15 börn 

Börn fædd 2017, 5 drengir og 2 stúlkur = 7 börn  

Áætlaður fjöldi dvalarstunda 575,3 klst. og  meðaldvalartími barna er áætlaður 8,1 klst. 

 Í Seli er 50% staða sérkennslustjóra en 75 % staða vegna stuðnings við nokkur börn. 

Gert er ráð fyrir aukningu vegna barna með sérþarfir. 

 Í Síðuseli eru 6 tvítyngd börn. 

 

Tölulegar upplýsingar um börn í Holtakoti 

Áætlaður fjöldi barna haustið 2018 er 37 börn um 16 stúlkur og 21 drengur 

Börn fædd 2013, 2 drengir og 5 stúlkur = 7 börn 

Börn fædd 2014, 5 drengir og 4 stúlkur = 9 börn 

Börn fædd 2015, 8 drengir og 1 stúlka =9 börn 

Börn fædd 2016, 5 drengir og 5 stúlkur =10 börn 

Börn fædd 2017, 1 drengur og 1 stúlka=2 börn  

 

Áætlaður fjöldi dvalarstunda 272,7 klst. og  meðaldvalartími barna er áætlaður 7,3 klst. 

 Í Holtakoti er 25% sérkennslustjóra staða en stuðningur við skólann er 50% staða 

vegna nokkurra barna.  

 Í Koti eru 2 tvítyngd börn.  

 

Starfsmannamál 

Áætlað er um 23,81 stöðugildi fyrir báða skóla.  

Heildarfjöldi starfsmanna er 31, þar af tveir í gegnum atvinnu með stuðningi og ein á 

vinnustaðasamningi. 

Hlutfall fagmenntunar af heildarstöðugildum er 77,04 % 

 

Símenntunaráætlun – starfþróunaráætlun 

Veturinn 2018 – 2019  

 Talmeinafræðingur Hulduheima verður með fræðslu á öllum starfsmannafundum. 

 Nýjir starfsmenn og þeir eldri í starfi sem á þurfa að halda sækja nýliðanámskeið í 

SMT sem Fræðslusvið býður upp á. 

 Einn kennari fer í grunnmenntun PMTO á vegum Fræðslusviðs. 

 Allir starfsmenn sitja námskeið frá Hugarfrelsi – Framhaldsnámskeið í hugleiðslu, jóga 

og slökun.  

 Einn kennari fer á námskeið í Ungbarnalistanum 

 Skólastjórar sækir stjórnendafræðslu sem Akureyrarbær bíður upp á. 

 Skólastjóri sækir ráðstefnu um læsi í HA 

 Deildarstjórar og aðstoðarskólastjóri sækja markþjálfun 

 Sérkennslustjóri sem jafnframt er aðstoðarskólastjóri heldur áfram í námi í leiðsögn 

og starfsþróun, nám sem HA bauð upp á endurgjaldslaust. Námið er tvær annir. 

María fer í skólann á launum og hefur leyfi til að vinna að verkefnum á vinnutíma eftir 

því sem hægt er að koma við. Í framhaldi af náminu tekur hún að sér móttöku og 

nema og nýrra starfsmanna. 

 Allir starfsmenn sækja Rauða kross námskeið. 

 Einn – tveir kennarar sækja ráðstefnu Heilsuleikskólans Krógabóls. 

 Áætlað er að fá námskeið um Lubba sem finnur málbeinið. 

 Starfsmenn sækja námskeið sem tengjast starfinu og vekja áhuga. 

Faglegar áherslur 

Skólarnir tveir starfa sjálfstætt en reynt er að samnýta fræðslu og annað sem hentar. 

Sýn og stefnur skólanna eru í megiatriðum eins og verður unnið eftir sömu námskrá. Í 

Hulduheimum er Lífsleikinin og  SMT rauður þráður í starfinu og nú spilar nýja verkefnið 

okkar stórt hlutverk. Á haustönn 2017 hófu kennarar í báðum skólum undirbúning að 

þróunarverkefni sem ber heitið „Hugarró, núvitund og hugleiðsla í leikskóla“.  

Í nóvember fáum við framhaldsnámskeið frá Hugarfrelsi til að festa verkefnið okkar enn 

frekar í sessi og fá nýjar hugmyndir til að halda áfram. Markmiðið með verkefninu er að 

minnka álag og streitu hjá börnum og starfsfólki. Verkefninu er ætlað að vera ákveðin 

forvörn þar sem áherslan er á slökun, öndun og hugleiðslu. Í hópi starfsmanna er jógakennari 

og njótum við sannarlega góðs af því, bæði börn og fullorðnir. 

Við ætlum að: 

 læra að njóta augnabliksins og hafa umhverfið eins afslappað og hægt er.  Við gerum 

umhverfið hugglulegra með blómum og öðru hlýlegu og hugum að hljóðvistinni með 

því að setja upp gardínur og hljóðdempandi efni á veggi. 

 hefja daginn á því að kennarinn sest í hring með sínum hóp og gerir nokkrar 

öndunaræfingar áður en farið af stað í verkefni dagsins.  

 leggjast í slökun eftir hádegismat, nema matráðar og skólstjóri, hlustum á 

slökunarsögur eða tónlist og endurnýj orkuna. Þetta hefur gengið framar vonum og 

kennarar njóta þess að fá að hvílast um stund með börnunum.  

 draga úr leikföngum sem gefa tilbúnar lausnir en leggja aukna áherslu á opna 

efniviðinn.  

 bjóða börnunum upp á jóga á vorönn 2019 

 bjóða  starfsfólki upp á nokkra jógatíma á haustönn.  

 byrja alla starfsmannafundi á léttum jógaæfingum og hugleiðslu.  

 Þar sem útgangspunkturinn í vetur er að gera okkar besta til að draga úr álagi og vera meira 

með flæðandi starf ætlum við að gera tilraun með nýtt fyrirkomulag í starfinu með 

börnunum. Unnið verður í námslotum þ.e. hver námsþáttur er tekin fyrir í 4-5 vikur og unnið 

út frá viðkomandi þætti á fjölbreyttan hátt (sjá fylgiskjöl). Fimmta vikan er þá notuð til að 

meta, ganga frá og vinna upp. Þetta vinnulag gefur bæði tækifæri til aukins sjálfstæðis 

kennara, reynir á frumkvæði hjá bæði kennara og börnum, eykur lýðræði og sköpun hjá 

börnunum. Áherslan er á einn þátt í einu þótt vissulega fléttist óhjákvæmilega margir þættir 

saman á köflum.  

Talmeinafræðingurinn er nú að hefja annað starfsárið í skólunum. Hennar starf er mjög 

mikilvægt fyrir skólann. Hún kemur til móts við þarfir margra og hefur haft gríðarlega jákvæð 

árhif á stöðu þeirra barna sem þurfa á aðstoð að halda varðandi mál og tal. Einnig sinnir 

mikilli fræðslu til starfsmanna, þeim gefst tækifæri á að fylgjast með henni vinna og starfsfólk 

talar um hvað það sé frábært að hafa aðgengi að henni. Hún þjónar báðum skólum og er 

einn morgun í Holtakoti en fjóra í Seli en fer á milli eftir þörfum. Hún er í miklu samstarfi við 

foreldra varðandi þjálfun barnanna og þetta gengur glimrandi vel. 

Mat og umbætur 

Að hausti er hljóðkerfisvitun barna í elsta árgangi metin með matstækinu HLJÓM-2 og unnið 

áfram markvisst með þau börn sem á frekari örvun þurfa að halda.  

Þroskalýsingar hafa verið lagðar til hliðar en stuttur matslisti settur upp með þeim atriðum 

sem kennarar telja foreldra helst vilja ræða. Tras málþroskaskimunarlistinn hefur verið 

innleiddur og eru öll börn skimuð frá því þau byrja í skólanum. 

Niðurstöður Skólapúlsins eru yfirfarnar og í kjölfarið gerð umbótaáætlun. 

Foreldrasamstarf 

Við Hulduheima starfar foreldraráð sem er skipað tveimur fulltrúum frá Seli og einum fulltrúa 

úr Koti. Ráðið er endurnýjað á 1-2 ára fresti. Ráðast fundartímar foreldraráðs af þeim 

málefnum sem upp koma, þau helstu eru að gefa umsagnir um skólanámskrá og aðrar áætlanir 

í starfi skólans auk þess að taka afstöðu til  lokunardaga skólaársins. Fulltrúi frá Hulduheimum 

Síðuseli situr fundi fræðslunefndar annað skólaárið í röð fyrir hönd foreldraráða leikskóla 

Akureyrarbæjar. 

 Við skólann eru starfandi  tvö foreldrafélög. Foreldrafélögin hafa umsjón með ýmsum 

uppákomum s.s. vorhátíðum, jólaviðburðum og sveitaferðum. Foreldrafélagið hefur einnig 

keypt danskennslu fyrir börnin að meðaltali annað hvert ár og verður dans í báðum skólum 

þetta árið. 

Aðalfundir foreldrafélaganna eru haldnir að hausti, þar er farið yfir ársreikninga, skýrsla 

formanns kynnt og yfirleitt endurnýjast stjórn félaganna að hluta.  

 Á haustönn eru haldnir foreldrafundir í Seli þar sem vetrarstarfið er kynnt. Í Koti er látið 

nægja að senda foreldrum skipulag vetrarins rafrænt enda er nálægðin við foreldrana meiri 

þar og betri tækifæri til að ræða saman dagsdaglega.  

Allir foreldrar eru boðaðir í samtal einu sinni á ári og oftar ef foreldrar eða kennarar óska. 

Markmið skólans er að því að kalla foreldrana til um leið og fer að bera á einhverju í hegðun 

barns sem gefur tilefni til skoðunar í stað þess að bíða og sjá til eða að skólinn setji eitthvað í 

gang án afskipta foreldra. Stutt spjall við foreldra getur oft leyst mál í uppsiglingu. Einnig 

bjóða kennarar foreldrum sem þess þurfa SMT ráðgjöf sem felst í stuttum sem eru vikulega 

eða sjaldnar fundum þar sem lagt er á ráðin og spjallað um mögulegar lausnir á verkefnum 

sem fjölskyldan er að kljást við í uppeldismálum. 

 Á vorönn 2018 var foreldrum send könnun til að sjá hvað kæmi foreldrum best 

varðandi lokunartíma skólans vegna starfsmannafunda. Niðurstöðurnar voru hafðar til 

hliðsjónar við gerð skóladagatals 2018/2019. 

 

Samstarf við grenndarsamfélag 

Samstarf við Fræðslusvið/Skólaþjónustu 

Skólastjóri situr samráðsfundi tvisvar í mánuði, ýmist með skólastjórum leikskóla eða 

sameiginlega fundi skólastjóra beggja skólastiga. Leikskólaráðgjafi kemur gjarnan einu sini á 

skólaárinu og tekur út einhvern þátt í starfinu t.d. samskipti starfsmanna og barna og gefur 

okkur síðan skýrslu eftir heimsóknina sem við nýtum okkur til úrbóta. Tveir kennarar úr 

Hulduheimum kenndu í HA á vorönn um leikinn sem námsleið fyrir börn. 

Sérkennslustjórar sækja reglulega samráðs/fræðslufundi á Fræðslusviði á vegum Elvu 

Haraldsdóttur ráðgjafa. Elva kemur líka út í skólana og aðstoðar sérkennslustjóra/sérkennara 

þegar þörf er á. Einnig nýtum við okkur sálfræðiþjónustu þar. 

Samstarf við grunnskóla 

Hvor skóli fyrir sig er í samstarfi við sinn hverfisskóla, Glerárskóla og Síðuskóla. Börnin í 

Síðuseli  hafa afnot af íþróttasal Síðuskóla annan hvern mánudag og elstu börnunum úr Koti 

stendur til boða að fara í íþróttahúsið í Glerárskóla í hverjum mánuði.   

Samstarf við fyrirtæki og aðrar stofnanir 

Skólinn hefur samstarf við ýmsar stofnanir sem bæði eru reknar af Akureyrarbæ og 

einkaaðilum. Aðallega eru það elstu börn skólans sem  fara í heimsókn og fá kynningu á því 

sem viðkomandi stofnun stendur fyrir.  

Logi og Glóð er samstarfsverkefni við slökkvistöðina. Börnin fá heimsókn frá þeim í október 

og í maí er börnunum boðið í heimsókn á slökkvistöðina x1 á ári þar sem þau fá fræðslu og er 

er boðið upp á veitingar. Þessar ferðir mælast mjög vel fyrir. 

Í Síðuseli er formlegt samstarf við Öldrunarheimilið Lögmannshlíð en þangað fara börnin í 

heimsókn til öldunganna sem endurgjalda heimsóknina þar sem börnin taka á móti þeim og 

skemmta með söng og spjalli. 

Elstu börnin fara í heimsókn í Endurvinnsluna þar sem þau skoða húsnæðið og fá fræðslu. 

 

Samstarf varðandi öryggismál 

Starfsmaður Heilbrigðiseftirlitsins  kemur á hverju ári og tekur út aðbúnað barna, 

leikskólalóðina og húsnæðið, ásamt því að sinna eftirliti með eldhúsinu. Öll slökkvitæki eru 

yfirfarin ár hvert. Skólinn er í samstarfi við slökkvistöð Akureyrar með verkefninu Loga og 

Glóð en í því felst að elstu börnin fara eftirlitsferð um skólann mánaðarlega til að kanna 

hvort öll neyðarljós loga og hvort flóttaleiðir séu greiðar og þess háttar. Frá hausti 2016 

hefur verið eldvarnarfulltrúi í báðum skólum. Starfsmaður Umhverfis- og mannréttindasviðs 

Akureyrar gerir úttekt á leiktækjum skólans árlega.  

 

Þessi vetur fer vel af stað og gefur tilefni til bjartsýni og tilhlökkunar. Í Hulduheimum er góð 

blanda af fólki með fjölbreytta menntun og þannig viljum við hafa það. Nokkrar 

mannabreytingar hafa orðið með haustinu og það kallar alltaf á ákveðið ójafnvægi um tíma 

þar til nýjir starfsmenn eru „lentir“. Það er líka ágætt og oftast lærdómsríkt að það sé einhver 

endurnýjun í hópnum. Allir koma með eitthvað jákvætt og hvetjandi í púkkið. Við ætlum að 

vera dugleg að skemmta okkur í vinnunni og velja okkur jákvætt viðhorf.  

 

 

 

Virðingarfyllst, 

Snjólaug Brjánsdóttir 

skólastjóri Hulduheima 

Fylgiskjöl 

 Skóladagatal Hulduheima – Holtakots og Síðusels 

 Dagskipulag Álfa og Dvergadeildar –  

þriggja, fjögurra og fimm ára börn 

 Dagskipulag Trölladeildar – eins og tveggja ára börn 

 Dagskipulag Holtakots – eins til fimm ára börn 

 Námslotur í Síðuseli 

 Námslotur í Holtakoti 

Dagskipulag á Álfadeild og Dvergadeild 

7:45-8:15  Skólinn opnar og börnin mæta, róleg stund 

8:15-8:45  Morgunmatur í sal  

9:00-11:00  Hópavinna 

    Mánudagar: Íþróttir í Síðuskóla - Leikur og val, úti og inni 

     Þriðjudagar: Hugarró -  Hópavinna  

                                                                 Söngvaflóð í salnum   

     Miðvikudagar: Hugarró -  Hópavinna 

     Fimmtudagur: Hugarró -  Hópavinna 

                                          Föstudagar: Leikur og val - úti og inni 

11:10-11:30 Samverustund 

 Sungið, spjallað, lesið og sagðar sögur  

11:30-12:00 Hádegismatur 

12:10-12:30 Slökun 

12:30-13:50 Borðvinna og frjáls leikur 

14:00-14:15         Samverustund 

 Sungið, spjallað, lesið og sagðar sögur  

14:15-14:45 Nónhressing 

14:45-16:15 Fataherbergi/útivera 

16:15           Skólinn lokar 

Dagskipulag á Trölladeild 

Tími  

7:45-8:15 Börnin mæta/ frjáls leikur 
 

8:15 – 9:00   Morgunverður/frjáls leikur 
 

9:00-11:10 Hugarró – ávaxtastund - útivera 
 

11:10 – 11:25 Samverustund 
 

11:25 – 11:55 Hádegisverður 
 

11:55 – 14:00 Slökun/Rólegur leikur á deild 
 

14:05 – 14:20  Samverustund 
  

14:20 – 14:45  Nónhressing 
 

14:45 – 15:15 Frjáls leikur  
 

15:15 – 16:15  Útivera/börnin fara heim 

Dagskipulag í  Holtakoti  

 

7:45-8:15 Skólinn opnar og börnin mæta, róleg stund 

8:15-8:45 Morgunmatur í sal  

9:00-11:00 Hópavinna 

   Föstudagar: Leikur og val - úti og inni 

11:10-11:30 Samverustund 

 Sungið, spjallað, lesið og sagðar sögur 

 Þriðjudagar: Söngvaflóð 

11:30-12:10 Hádegismatur 

12:10-12:30 Slökun 

12:30-14:00 Flæði 

14:00-14:15         Samverustund 

 Sungið, spjallað, lesið og sagðar sögur  

14:15-14:45 Nónhressing 

14:45-16:15 Fataherbergi/útivera 

16:15           Skólinn lokar 

 

 
 
 
 


